
NJOFTIM PËR SHPREHJE INTERESI PËR POZICIONIN E DREJTORIT 

EKZEKUTIV 

PRANË BORDIT TË MBIKËQYRJES PUBLIKE 

Bordi i Mbikëqyrjes Publike në zbatim të kërkesave të ligjit Nr. 10091, datë 05.03.2009 “Për auditimin 

ligjor, organizimin e profesionit të audituesit ligjor dhe kontabilistit të miratuar”, i ndryshuar, Vendimit 

të Këshillit të Ministrave nr. 786 datë 09.11.2016 “Për procedurat e përzgjedhjes dhe rastet e 

shkarkimit të anëtarëve si dhe rregullat e organizimit e të funksionimit të Bordit të Mbikëqyrjes 

Publike”, i ndryshuar, dhe kuadrit rregullator në fuqi, shpall procedurat për pozicionin: 

Drejtor Ekzekutiv pranë BMP 
 

I. Përshkrimi i përgjithshëm lidhur me pozicionin 

Përshkrimi përgjithësues i punës për pozicionin si më sipër është: 

- Siguron zbatimin dhe menaxhimin e buxhetit dhe mbikëqyr administrimin financiar të 

institucionit; 

- Garanton respektimin dhe zbatimin e kuadrit ligjor e nënligjor që lidhet me funksionet 

mbikëqyrëse të BMP-së; 

- Planifikon, organizon dhe monitoron veprimtarinë administrative dhe profesionale të 

Strukturës Mbështetëse; 

- Kontribuon në zhvillimin e kapaciteteve dhe forcimin e personelit të institucionit; 

- Ndjek zbatimin e detyrave dhe vendimeve të Bordit; 

- Përfaqëson institucionin në marrëdhëniet ndërinstitucionale dhe institucionale, me 

autorizim të Kryetarit të Bordit; 

- Përgatit dhe paraqet pranë Kryetarit dhe Bordit raportet periodike mbi realizimin e 

buxhetit, gjendjen financiare, veprimtarinë administrative dhe profesionale, si dhe 

raportin vjetor të veprimtarisë së BMP-së. 

 

II. Kriteret e përgjithshme 

Kandidati duhet të plotësojë kriteret e mëposhtme: 

a. Të jetë shtetas shqiptar me banim të përhershëm në Republikën e Shqipërisë;  
b. Të ketë zotësi juridike dhe për të vepruar;  
c. Të ketë përfunduar studimet universitare të ciklit të dytë ose të zotërojë diplomë universitare 

të ekuivalentuar me këtë nivel në profilet auditim, kontabilitet ose financë, si dhe të ketë jo më 
pak se 10 (dhjetë) vite përvojë pune të përgjithshme në fushën e auditimit ligjor dhe të 
raportimit financiar, kombinuar me trajnime specifike për dhënien e sigurisë së cilësisë në 
auditimin ligjor; 

d. Të mos ushtrojë profesionin e audituesit ligjor dhe të mos ketë qenë i punësuar apo i angazhuar 
me një auditues ligjor ose shoqëri auditimi jo më pak se tre vite nga momenti i aplikimit për 
këtë pozicion;   

e. Nga eksperienca e përgjithshme në pikën c) të këtë së paku 3 vite eksperiencë në pozicione 
drejtuese ose menaxheriale; 

f. Të mos jetë marrë ndaj tij/saj masa disiplinore të largimit nga puna për shkak të një shkelje të 
rëndë disiplinore;  

g. Të mos jetë i dënuar apo i ndjekur penalisht nga organet e drejtësisë;  
h. Të zotërojë gjuhën angleze në nivel të pranueshëm dhe të përshtatshëm për punën;  

 

III. Dokumentacioni i kërkuar për aplikim 

- Letër motivimi; 

- Jetëshkrim (CV) i përditësuar; 

- Kopje të dokumenti të identifikimit (kartë ID ose pasaportë); 

- Kopje të diplomës universitare të ciklit të dytë “Master” ose ekuivalente, si dhe diplomave të 
tjera të arsimit të lartë (nëse ka), gradat shkencore/ titujt akademikë;  

- Dokumentacion që vërteton përvojën profesionale; 

- Dëshmi penaliteti; 

- Dokumente mbështetëse për kualifikime, specializime, trajnime profesionale (nëse 
disponohen);  

- Çdo dokument tjetër që kandidati vlerëson se mbështet aplikimin dhe plotësimin e kritereve 
të përcaktuara.  
 

IV. Karakteri i procedurës së përzgjedhjes 

Pozicioni i shpallur në këtë njoftim synohet të plotësohet fillimisht nëpërmjet shqyrtimit të 

aplikimeve të paraqitura nga punonjësit në detyrë pranë Bordit të Mbikëqyrjes Publike (BMP), të 

cilët plotësojnë kriteret dhe kërkesat e përcaktuara në këtë njoftim. 

Në rast se, pas përfundimit të procesit të vlerësimit të aplikimeve të stafit të BMP-së, pozicioni 

nuk plotësohet, procedura e përzgjedhjes do të vijojë me shqyrtimin dhe vlerësimin e aplikimeve 

të tjera të paraqitura nga kandidatët e interesuar, në përputhje me kriteret, dokumentacionin dhe 

procedurat e përcaktuara në këtë njoftim. 

V. Afati dhe mënyra e aplikimit 

• Data e hapjes së aplikimeve: 30.09.2026 

• Afati i fundit për aplikim: 14.10.2026 

Personat e interesuar duhet të paraqesin dokumentacionin e mësipërm nëpërmjet postës elektronike 
në adresën: info@bmp.al. 
 
 

VI. Mënyra e vlerësimit të kandidatëve 

mailto:info@bmp.al

Vlerësimi i kandidatëve do të kryhet nga një komision i posaçëm, bazuar në metodologjinë e vlerësimit 
të miratuar nga BMP, sipas sistemit si më poshtë: 

Në fazën e parë do të kryhet verifikimi paraprak i kandidatëve, i cili ka për qëllim të verifikojë nëse 
kandidatët plotësojnë kërkesat e përcaktuara në shpalljen e njoftuar. 

Kandidatët do të vlerësohen për përvojën, trajnimet apo kualifikimet e lidhura me fushën, bazuar në 
dokumentacionin e dorëzuar pranë BMP. Totali i pikëve për këtë vlerësim është 60 pikë. 

Në fazën e dytë, kandidatët që plotësojnë kriteret e përcaktuara do të kontaktohen nëpërmjet postës 
elektronike për fazën e mëtejshme të procesit të përzgjedhjes, e cila përfshin intervistën e strukturuar 
me gojë. Totali i pikëve për këtë vlerësim është 40 pikë. 
 
Kandidatët gjatë intervistës së strukturuar me gojë do të vlerësohen në lidhje me:  

- Njohuritë, aftësitë, kompetencën në lidhje me përshkrimin e pozicionit të punës (15 pikë); 

- Eksperiencën e tyre të mëparshme (15 pikë); 

- Motivimin, aspiratat dhe pritshmëritë e tyre për karrierën (10 pikë). 

VII. Njoftimi i rezultateve për secilën fazë të konkurrimit 

Njoftimi i rezultateve për fazën e verifikimit paraprak 

BMP do të njoftojë kandidatët që plotësojnë kushtet dhe kërkesat për fazën paraprake, si dhe datën, 

vendin dhe orën e saktë kur do të zhvillohet intervista për fazën e dytë.  

Gjithashtu, kandidatët që nuk plotësojnë kushtet dhe kërkesat do të njoftohen individualisht nga BMP 

për shkaqet e mos kualifikimit, nëpërmjet adresës elektronike. 

Njoftimi i rezultateve për fazën përfundimtare 

Në përfundim të vlerësimit të kandidatëve, BMP do të njoftojë fituesin dhe të gjithë kandidatët 

pjesëmarrës në këtë procedurë individualisht nëpërmjet adresës elektronike nga BMP, për rezultatet e 

vlerësimit. 

Duke ju falënderuar, 

Bordi i Mbikëqyrjes Publike     S 


